
Ed. 244. Frumvarp til laga [153. mál]
um eignarnámsheimild á 5 hndr. úr jörðinni Breiðuvík í Rauðasandshreppi.

Flm.: Gísli Jónsson.

1. gr.
Ríkisstjórninni er heimilt að taka eignarnámi 5 hundruð ur jörðinni Breiðuvík

í Rauðasandshreppi.
2. gr.

Framkvæma skal eignarnámið samkvæmt lögum nr. 61 14. nóv. 1917.

3. gr.
Lög þessi öðlast þegar gildi.

Greinargerð.
A síðastliðnu vori ákvað ríkisstjórnin, að komið skyldi upp vistheimili fyrir af-

vegaleidda unglinga á jörðinni Breiðuvík í Rauðasandshreppi. Var þegar hafizt handa
um byggingu húsa á jörðinni, og er búizt við, að þeim byggingum verði lokið á
næsta ári. Ríkissjóður er eigandi jarðarinnar, að undanskildum fyrrnefndum 5 hndr.,
sem eru í einkaeign. Hafa verið gerðar tilraunir til að fá samkomulag við jarðareig-
anda um kaup á þeim parti, sem hér um ræðir, en árangurslaust. Vistheimilinu er
hins vegar mikil þörf á því að fá alla jörðina til umráða og afnota nú þegar, og því
er farið fram á það, að heimilað sé eignarnám á þessum hluta hennar, sem er i
einkaeign.

Jörðin öll hefur verið i eyði um nokkur ár. Eru tún, girðingar og hús öll í hinni
mestu niðurníðslu. Eigandi að þeim hundruðum, sem hér um ræðir, á engar bygg-
ingar á jarðarpartinum, sem að fasteignamati er metinn á 1100krónur.

Gömul og mjög léleg kirkja er á jörðinni, og hvílir sú skylda á jarðeiganda að
halda henni við og byggja hana að nýju, þegar þess er þörf, en um það hafa þegar
verið gerðar margítrekaðar kröfur frá söfnuðinum, sem hefur verið fús til þess að
taka kirkjuna að sér, eftir að búið er að endurbyggja hana. Er litið svo á, að allt
jarðarverðið fari til endurbyggingar á kirkjunni, og muni þó engan veginn duga til.
Ber að taka tillit til þessarar áhvílandi kvaðar, þegar meta skal verð jarðarhundrað-
anna við eignarnámið, er það verður látið fram fara.


